Izvještaj o radu za lokacije: tuneli Ravne i
KTK, piramida Mjeseca (Plješevica) i plato piramide Mjeseca, za period
01-04-07  do 29-04-07.g.
Brojno stanje :

Tokom navedenog perioda na tunelu Ravne konstantno je radilo 6 radnika i 1 rudar,

Plato Mjeseca 4 radnika.

Sonde:  2 radnika i tri volontera. Nakon sedam dana jedan volonter je otišao kući (Ćeh) a drugi je odstranjen sa radilišta (Australac).
Na tunelu KTK 4 radnika i 1rudar.

Povremeno se na tunelu Ravne priključivala grupa od 4 radnika sa drugih lokacija.
Potrošni materijal:

Rudarska građa     6 m3  i 4m3 rezane daske.

Ekseri 12 cm                10 kg

Kabal   3x2,5              100 m

Grla keramička             10 kom.

Sijalice 60-100 W         20 kom.

Benzin za motorku        4   l

Benzin za agregat         8   l

Izolirband                      3 kom

Alat  
Kolica                            7  kom

Krampe                         8  kom

Lopate                           6  kom

Trnokop                         3  kom

Čekić   10 kg                  1 kom

Ćuskija  6 kg                  1 kom

Lampi rudarskih             17 kom    10 Rudnik Breza i 7 Rudnik Zenica

Rudarski šljemovi          12 kom
Šljemovi za goste          14 kom

01-04-07.g.

Tunel KTK

Tunel  KTK je spečifican po vrsti materijala i problemima urušavanja materijala sa površine. Navedeni period se može svesti na ukupno iskopanih 6 metara dužine i 18 postavljenih ramova. Problemi urušavanja su toliko prisutni da se aktivnosti večinom svode na izbacivanje urušenog materijala. Uradjeno je bezbroj zahvata na prolomu, tako da se navedenih 6 m. obnavljalo tri puta, ali se zarušavanje nije zaustavilo. Smjer tunela se povija na lijevu stranu od osnovnog pravca. Desna strana je stabilni lapor i laporoviti pješčar, dok je lijeva strana neprestano mjenjala vrstu materijala i količinu. 

Proračunom izvučenog matarijala utvrđeno je slijedeće: zarušeni materijal -- izvučeno 35 m3 blata i gline, 10 m3 šljunka i  5 m3 lapora i laporovitog pješcara.
Podgradja u dužini od 3 m. je mjenjana u četiri slučaja u svrhu osiguranja od urušavanja u ćemu se je djelomično uspjelo. Međutim opasnost od urušavanja je konstantna. Pravac čišćenju određuju ostaci starih stupaca koji se pronalaze u materijalu. Starost ostataka stubaca nije utvrđena. Uzorak dat dr. Andretti na analizu. Ostaci stupaca ugrađivani su nekada u trasu  tunela, pa je to jedini razlog što se pokušava zaobići kritično mjesto zarušavanja i ući u tunel koji ima kontinuitet pružanja, pretpostavljamo, prema objektu Mjeseca.
Radnici su 9 dana išli na ispomoć u Vratnicu, a rudar na Ravne.

Lijeva strana opterećena ogromnim pri     Kompleksnost rada na tavanici.Dodate grede

tiskom. Povijanje i kontranagib ramova     kao pojačanje krovine tunela.
podgrađe

usljed pritiska urusenog materijala.                                           

Kompleksnost rada na čelu tunela.           Grede koje treba izvaditi i staviti nove

Na ćelu su vidljivi blokovi laporoviitog                   Desna strana tunela je kompaktni lapor i laporoviti 
pješčara.Ostaci od zatrpanog nastavka tunela.    pješčar obliven blatom koje nadire sa površine.

Izvučena količina materijala koja je zahvatila veliki dio rijeke Bosne,što govori o kompleksnosti čišćenja tunela i osiguranju prostora tunela.
Tunel Ravne                           
 U tunelu Ravne poslovi su nastavljeni istim kontinuitetom kao i predhodnog mjeseca. Problem je predstavljao konstantni nedostatak građe. Nekako se uspjevalo dostiči planiranu dubinu čišćenja. Magistralni tunel se očistio i podgradio na dužini od 70 m. Urađeno je još 10 m tunela, uz korištenje improvizovane podgrade, koja je osiguravala maksimalnu sigurnost radnika tokom izvođenja radova. Improvizovana podgrađa će biti zamjenjena novom i propisno urađenom podgrađom.

Prema dogovoru sa ing. Hasićem radnici su povučeni na 35 m od ulaza. Započeto je ćišćenje bočnog, desnog, kraka tunela u pravcu jug-istok. Pravac je interesantan, jer se ulazi u prostor koji je pod uglom od 15* u odnosu na osnovni magistralni tunel. Skica I.

Čišćenje se izvodilo prema zadatom pravcu koji je diktirao mali otvor visine 10-25 cm. Nakon 8,5 m pravca ušli smo u manju galeriju eliptičnog oblika, dimenzija   6 x 4 m. iz koje su se odvajala tri pravca pružanja tunela. Interesantan detalj koji smo otkrili predstavlja suhozid očišćen na dubini od 1,75 m u unesenom materijalu. Pojava suhozida nam je potvrdila da postojanje suhozida nije karakteristika magistralnog tunela. 

Visina suhozida se kreće u rasponu od 0,50- 075 m. i u pravilu se nalazi uvjek na mjestu promjene pravca tunela ili kraka tunela i za sada možemo tvrditi da je suhozid osiguravao zatrpavanje krakova tunela do pod samu tavanicu, unešenim materijalom, propustajući vodu i zaustavljajući mješavinu šljunka i gline. Suhozid se često nalazi i na mjestima gdje su se radijalni, bočni kanali, vraćali u magistralni kanal koji je iz nekog razloga morao uvjek ostati čist. U navedenom bočnom tunelu kojeg oznacavamo sa DB-1 našli smo stalagmitske i stalaktitske strukture debljine od 2-7 cm., na više mijesta. Pravac pružanja materijalne forme je radijalan i kao da čini pregradu u prostoru tunela. 

Lanjske godine Dr. Andretta je odnio na analizu jedan komad stukture i utvrdio da se radi o strukturi koja je stara više od 2,900 godina. Podatak

je utoliko značajniji, jer ne ostavlja nikakvu dilemu o starosti tunela. 

Definitivno, tunel Rvne nije iz perioda srednjeg vijeka nego je mnogo stariji. Ako se uzme da je struktura naslonjena na stijenu koja je potpuno nepropusna, a nepropusnost je obezbjeđena istim materijalom-stalaktitna materija - u sloju od 10 - 70 cm, slijedi zaključak da je stijena bar tri puta starija od stalaktitske forme koja je analizirana. Na osnovu navedenog nameće se zakljucak da je tunel potencijalno star između 10,000-12,000 godina.
Kod radova čišćenja otkrili smo na dva mjesta, u šljunku, otvore prečnika 120 mm. Dubine 0,50-1m. ćija forma podsjeća na otvor koji je ostao u obliku nekog stuba koji je davno nestao. Nikakvih ostataka materijala nije ostalo tako da se sa sigurnošću ne može tvrditi da su to ostaci davno nestalih oblica podgrađe koja je osiguravala tavanicu  galerije.

Isto tako, na udaljenosti od 75 m. u lijevom kraku utkriven je jajasti monolit, pješčar, na kome se zapaža bordurna linija koja je vidljiva cijelim obimom. Monolit je dimenzija 0,05-0,35 x 1,30 x 0,80 m. Osim nekih izbočenja, ima ih 5, nismo ništa drugo primjetili. Monolit svakako treba naučno obraditi  za što treba struka i dobra svjetlost. Ostavljen je na licu mjesta i osiguran.
Na lijevoj strani tunela napravljen je u uočenom tunelu LB-2 prostor za građu. Kako se građa potrošila, stvoren je uslov da se i on očisti. Napravili smo profil u dužini od 6 m. i uočili da se kanal radijalno proteže ka osnovnom tunelu. Dalje nismo išli, jer nije podgrađeno i bezbjedno.
Na dužini od 75 m, iznad suhozida prodrli smo 5 m. u desni krak tunela, DB-3. Profil je visok 3,5 m. Nismo ga čistili šire od 0,60 m. Uočili smo da se krak nastavlja u pravcu jug-istok i da je zatrpan gotovo do tavanice, ali da ima smisla nastaviti čišćenje, jer je granica između osnovnog i nanešenog materijala dobro vidljiva.

Ulaskom u tunel, zaključili smo, da smo mi počeli čišćenje od izlaza ka ulazu. Kao potvrda tome može poslužiti pad ka regionalnom putu, ugao pod kojim je postavljen vodovod kroz tunel, 2 %, položaj bočnih krakova, njihov ugao u odnosu na osnovni pravac, položaj i visina suhozida. Svi ovi elementi mogu navesti na funkciju tunela, ali na namjenu ne, za sada.

U narednom periodu očekujemo zastoj u čišćenju, jer dolaskom građe moramo podgraditi prostore koji su očiščeni, a nisu podgrađeni. Predviđamo da će proces podgrađivanja trajati 10-15 dana čime će se stvoriti sigurnosni uslovi za nastavak čišćenja pravcem osnovnog tunela uz djelomično i povremeno čišćenje zapoćetih bočnih tunela.
Kao zaključak, navodimo da smo očistili 135m tunela, s tim da nije podgrađeno 21 m. odnosno dijelovi tunela koji su čišćeni inicijalno.

[image: image8.jpg]


  [image: image9.jpg]



Vertikalni profil kraka LD-2                                       Suhozid DB-1/1                                         

Veoma interesantan kamen.Sigurno rađen ljudskom

Rukom.Deponovan u podrumu.Nije potrebno sugeri

sati šta se vidi.Treba sam osjetiti.Nadjen u kraku DB-1
[image: image11.jpg]ATALART TSR
7 Termn




SKICA  I.      Pravac i uglovi pružanja bočnih krakova tunela Ravne

Suhozid DB-1/2                                                       Proslojak nanesenog materijala u zadnjoj gale
                                                                                 riji krakaDB-1 koji garantuje daljnje čišćenje

Stalaktitska forna  DB-I/1

Stalaktitska forma DB-I/2

Stalagmitska struktura DBI-3

Inicijalni prodor u DB-3   Vidljiva struktura suhozida.Nastavak čišćenja obečava.

Prodor 5 metara u DB-3 /2.  Vidljiva oštra granica između materijala tunela i donešenog ma

terijala.Visina profila je oko 3,5 metara.Prisutna je i Orbs pojava u obliku kruga.

DB-3/3  Na mikrosnimku je vidljiva oštra granica proslojka osnovnog materijala tunela i nane

šenog materijala.Osnovni materijal je relativno čvrst dok je nanešeni materijal rastresit

I lahak za ćišćenje.

„Smješko“ iz tunela Ravni. Blok pješčara 

Zadnji kraj bloka koji pokaazuje da je urezana  bordura okolo cijelog bloka. 

Neobičan kamen, ne po smislu nego po obliku. Kamen je jos u tunelu.

DB-1

Pojave koje susrećemo ćesto u Tunelu Ravne spadaju u područje paranormalnih pojava

I imaju veze sa energtskim poljima koja se vide iznad piramida.Oblast je posebno interesantna

jer se susreću razni oblici kao sto je vidljivo . Nauka treba da da konačan stav o uočenom fenomenu.
Plješevica- Bosanska piramida Mjeseca.

Radovi na piramidi Mjesecu pošli su sredinom aprila. Radi se na platou, a na sondama samo dekonzervacija i uređenje infra strukture.

Ukupno je radilo 6 radnika, 4 na platou, sa 2 volontera na sondama. Jedan radnik je radio 5 dana, ali je napustio daljnje radove.
Radovi na čišćenju sondi započeli su 12-04-07.g. a na platou 13-04-07.g.
Dekonzervirane su sonde prema dogovoru, i urađeno 180 pristupnih  stepenica. Ponovo su montirane tende na S-1.

Sonde: 1, 12, 4, 20, 19,7 i 8 su u potpunosti pripremljene za posjetioce.

Ostaje da se uradi 180 stepenica kao i rukohvati na kritičnim mjestima. Neophodno je uraditi i sanitarne objekte na visinskim lokacijama kao i rupe za odlaganje otpadaka koji ostaju iza posjetilaca.

Na S-17 radila je nepoznata grupa, ali se povukla danom početka istraživanja.
Na platou je dekonzervirana S-22, S- 23 dok je sonda „bunar“ ostala pokrivena najlonom. Započelo je iskopavanje sonde 28. Sonda je interesantna zbog konfiguracije slojeva blokova i granične ivice kamenog platoa koji ima formu zida. Početne dimenzije sonde su 10 x 10 sa tendencijom širenja prema pružanju platoa. Dosadašnji nalazi imaju uobičajenu strukturu. Neobično je  da svaki sloj ploča i blokova čini zasebnu cjelinu koja je nastajala kasnije i imala zadatak nivelisanja predhodnog niza ploča. Pojava je interesantna, jer do sada nismo imali slučaj nivelisanja platoa narednim nizom ploča. 

Značajnija je bila posjeta volontera iz II Gimnazije iz Sarajeva, 35 učesnika. Uz stručni nadzor naših ljudi, gimnazijalci su vršili završno čišćenje sondi u trajanju od 4 sata.

 Plato Mjeseca nudi novu formu  urađenu blokovima i pločama 

pješčara. Sonda se radi i dalje. Prepoznatljiva su tri nivoa gradnje.

Višestepenost površinskog sloja. Vidljivo je pet slojeva ploča debljine od 3-8 cm. Ocito da je plato građen kroz generacije. Kvalitet ploča ide odozdo ka gore. Plato se produžava ispod 30 cm humusa. Geologija je dala odgovor na nastanak pješčara. Pješčar je formacija koja nastaje pod visokim pritiskom u velikim dubinama. Normalno slijedi zaključak da je plato građen ljudskom rukom.

Amidža je zadovoljan.Otkrića su plod intuicije, mašte i logike.Nači ovakav plato donosi zadovoljstvo koje se očituje na amidžinom pogledu.Već razmišlja o tome: Gdje zakopati sutra i nači nove dokaze.?

Kalcifcirani pješčar predstavlja izuzeto čvrstu formu ploča na 1,50 m dubine. Ploče su međusobno vezane materijalom koji susrećemo i na Suncu. Njegova nepropusnost je maksimalna. Analiza koja je rađena u Njemačkoj pokazuje ogromno prisustvo željeznog oksida. Jos jedna nedoumica. Kako? Najbliže nalazište željezne rude je u Varešu, 40 km daleko. Znači, blokovi su donošeni. Natavak radova na S- 22 sigurno će pokazati neobičnu formu objekta što je naznačeno geo-radarskim snimanjem i geološkim bušenjem na dubinu od 18 m.

S-8 je očišćena. Svu svoju ljepotu nudi nauci i posjetiocima. Očito je da je presječena na pola i iskorištena za druge namjene. Ipak je ostalo dosta da se vidi.

Vlasnik je sam dekonzervirao S-7. Sonda je nedovoljno iskopana, ali pokazuje slične karakteristike

Kao i S-8. Predstavlja podnožni plato na desnoj strani objekta Mjeseca.

Iako je ostala cijelu zimu otkrivena, S-20 nije pošteđena od vandala. Svi posjetioci nisu dobronamjerni.

Poneki dođu i nastoje oštetiti jednu od najperspektivnijih sondi.

Sve se čini da posjetioci dođu bezbjedno do sondi i vrate se  sigurni.  Uređenje pristupnih prostora

predstavlja veoma bitnu funkciju koja doprinosi broju posjetilaca i njihovoj bezbjednosti.

S-4 je sonda koja i dalje plijeni pažnju posjetilaca. Oni koji su je iskopali i danas dođu i pometu je. Volonterka Nerma muku muči sa kišom. Sonda je nedovoljno iskopana i istražena.

Očekujemo da će pravac pružanja unutar brda biti uskoro nastavljen. Sonda će nas obradovati svojom 

ljepotom, funkcijom, potvrđujući tezu o objektu građenom ljudskom rukom.

S-12 predstavlja izuzetan nalaz. Iako oronula vjekovima, a sada vremenskim nepogodama, ostaje privlačna zahvaljujući brizi radnika. Njena mističnost i ne dokazana namjena čine da ostane jedna od najposjećenijihsondi. [image: image36.jpg]



S-1 je sonda koja je učinila da se pored piramide Sunca počne kopati i na piramidi Mjeseca. Otkrivena površina je suviše mala da bi se pouzdano utvrdila njena namjena. Ulazak u brdo otkopom karaktera tunela, predstavlja, jedini način dokazivanja njenog pružanja i funkcije predulaza u objekat sasvim drugačije namjene od piramide Sunca. Njena suptilnost, ljepota, kvalitet izrade, svjedoče o umjeću prastarih graditelja čija kreativnost i znanje prevazilazi današnje norme građevinskog umjeća.

Predočeni izvještaj predstavlja dokument koji sintetizuje aktivnosti i  informacije  dostignutog nivoa organizovanosti tokom izvršenja poslova i kao takav predstavlja zvanični dokument Fondacije o broju izvršilaca, alatu koji se koristi, materijalima i potrošnom materijalu. Nezaobilazne su i primjedbe koje mogu unaprijediti rad Fondacije na projektu istražinanja u Arheološkom parku;“Bosanska piramida Sunca“ i na  lokacijama koje obuhvata.
Visoko 05-05-07.g.                                              Goran Čakić
